Trawsgrifiad – Adre Aneirin Karadog.

Ga i fod yn hy?

Ti wedi gorfod llnau a thacluso.
Gawn ni fynd i fusnesa?

Croeso mawr i chi, dim problem.

Diolch yn fawr.

Mae rhywun yn cerdded i mewn
a gweld mai cartref ydy hwn.

Pethau'r plant, y calendr.

Llwyth o stwff.

Y pethau sydd angen i blantos.

Ie.

Beth sydd gynnon ni? Pa stafelloedd?

Dyma'r cyntedd.

Mae'r sgidiau mwdlyd o fod yn
cerdded y ci. Fan'na mae'r gegin...

..sy'n gyfyng ond jyst yn ddigon
mawr i ni allu coginio ynddo fe.

Beth ydy'r gadair yna?

Mae'n gywilydd.

Cadair Yr Urdd,
peidiwch gweud wrth y gwneuthurwr!

Mae'n mynd i gael lle teilwng
ond ar y foment mae'n dal pethau.

Yn glyd o dan y cotiau.

Lle wnawn ni ddechrau?

Drwodd i'r lolfa. Ar dy ôl di.

Wel, helo.

Mae 'na rywun i'n croesawu ni.

Pwy ydy hwn?

Mwcdu yw hwn.

Mae Mwcdu yn dod o ogledd Cymru.

Mae e gyda ni
ers rhyw flwyddyn a hanner.

Licio mwythau, faswn i'n deud.

Ti fel rug yn fan'na.

Ond hon ydy'r brif stafell?
Lolfa, stafell fyw, stafell fwyta?

Mae 'na ford fan'na sy'n plygu mas.

Ond roedd arbed lle yn gwneud mwy
o synnwyr gyda phethau ioga Laura.

Mae'n gallu gosod nhw, neu weithiau
mae'n dysgu cleientiaid adref.

Fan hyn mae'r ioga
a'r gadair farddol yn fan'na.

Dipyn bach o ymlacio,
mae'r tan yn braf.

Mae'r tan yn ganolbwynt
ac mae'r ci yn byw yn y gornel.

Mae 'na gath yma yn rhywle.

Wedi cuddio,
dw i wedi dychryn honno!

Ystafell braf ac yn agor allan
draw at yr ardd.

Neis, awn ni allan i gael golwg?

Ie.

Basai'n well i ni estyn cot.

Syniad da.

O, mae hwn yn neis!

Digon o le yn fan'ma i gael partis,
barbeciw yn fan'na.

Ni'n wynebu'r de fan hyn.

Ni'n cael haul
y rhan fwya o'r dydd.

Sun trap go iawn.

Lle ydan ni o ran daearyddiaeth?

Ni yng Nghwm Gwendraeth Fawr.

Lan y tyle mae Cwm Gwendraeth Fach.

Dros Fynydd Sylen mae Llanelli,
Caerfyrddin ffordd hyn.

Lan y cwm heibio Tymbl, Cross Hands,
ni'n cyrraedd Llandeilo a Dinefwr.

Mae'n hyfryd yma.
Allwn ni fynd i fyny'r grisiau?

Mae hi braidd yn aeafol.

CNOC AR DDRWS

Dewch i mewn.

Helo! Helo, Sisial. Ti'n iawn?

Waw!
Dw i'n hoffi dy stafell wely di.

Pa liw ydy hi?

Pinc.

Ti'n cofio yn yr Eisteddfod eleni?
Beth ddigwyddodd?

Fi wedi gweld rhywbeth siocled
a marshmallows.

Ond sa i'n cofio beth yw e.

Gest ti siocled a marshmallows.

Wnaeth rhywbeth arbennig
ddigwydd i Dad?

Cadair.

Ti'n cael eistedd yn y Gadair?

Ydw.

Ond dydy'r gath ddim yn cael.

Na, na'r ci na'r babi.

Maen nhw'n gallu crafu hi.

Ti'n iawn, dim ond merched mawr
fel ti sy'n cael eistedd yna.

Diolch yn fawr.
Ti'n gallu gwneud pump uchel?

Sisial fach, mae hi mor ciwt.

Reit, dyma dy swyddfa,
dy lolfa len di.

Ie, fy man cave.

Dw i ddim yn adeiladu pethau 'ma.

Ar wahân i gerddi falle.

Esgusoda'r offer campio.

Brynon ni nhw Ionawr dwetha, gyda'r
bwriad o fynd i gampio haf dwetha.

Ond roedd hi'n gymhleth.

Felly dach chi ddim wedi bod eto?

Ni'n mynd i gampio yn Steddfod Môn.

A llefydd eraill.

Mae llefydd hyfryd
yng Ngheredigion a Sir Gâr.

Bydda i'n ôl mewn blwyddyn
a byddan nhw'n dal yn eu bocsys.

O leia maen nhw'n lân!

[bookmark: _GoBack]Wnân nhw byth
ffitio'n ôl i'r bocsys.

Wedyn casgliad o lyfrau.

Dan ni'n dechrau efo pethau Laura
fan'na, lot o bethau ioga.

A llyfrau am deithio, mae hi wedi
teithio cryn dipyn o gwmpas y byd.

Yn y silff ganol mae mwy o orlifo.

Llyfrau barddonol a chynganeddu.

Hefyd llyfrau iaith.

Geiriaduron neu lyfrau a nofelau
mewn ieithoedd eraill.

Yn fan'na yn ein hwynebu ni,
"Bod Yn Fardd Plant."

Mae pob bardd yn cael ei gomisiynu
i wneud un gerdd fydd yn boster...

..yn ystod neu ar ddiwedd y cyfnod
i fynd mas i ysgolion.

Mae rhai gan Dewi Pws
ac Eurig Salisbury a Twm Morys.

A bydd un gan Anni Llyn.
Dyna'r gerdd sgwennais i.

"Ym mhobman mae gen i gwmni
holl gerddi'r plant i gyd."



